
Australian Human Rights Commission
Fact sheet    Complaints under the Racial Discrimination Act - Karen

တၢ်ဂ့ၢ်နီၢ်နီၢ်အလံာ်ကဘျံး
တၢ်ကဒူးကဒ့ၢ်လၢဒူၣ်ကလုာ်ဂ့ၢ်၀ီအတၢ်ကွၢ်တလီၤ ထီဒါအတၢ်သိၣ်တၢ်သီအဖီလာ်
တၢ်လၢဒူၣ်ကလုာ်ဂ့ၢ်၀ီအတၢ်ကွၢ်တလီၤထီဒါအတၢ်သိၣ်တၢ်သီစံးတၢ်န့ၣ်မ့ၢ်မနုၤလဲၣ်. 

ဒူၣ်ကလုာ်ဂ့ၢ်၀ီအတၢ်ကွၢ်တလီၤထီဒါအတၢ်သိၣ်တၢ်သီ (Racial Discrimination Act 1975 (Cth) (the RDA) န့ၣ်မ့ၢ်တၢ်မၤထီဒါတၢ်သိၣ်တၢ်သီဖဲနဘၣ်တၢ်ရ့နၤပှဲၤတၢ်တတီတတြၢ်မ့ၢ်လၢနဒူၣ်ကလုာ်,နဖံးညၣ်အလွဲၢ်,တၢ်ဟဲလီၤစၢၤ,ထံကီၢ်မ့တမ့ၢ် ဒူၣ်ကလုာ်အ တၢ်ခီၣ်ထံးခီၣ်ဘိမ့တမ့ၢ်တၢ်သုးလီၢ်သုးကျဲဃုဖံးဃုမၤအတၢ်အိၣ်သးန့ၣ်လီၤ. 

တၢ်အံၤဒုးကဲထီၣ်ဒူၣ်ကလုာ်တၢ်သူၣ်ဟ့သးဟ့န့ၣ်မ့ၢ်တၢ်ထီဒါတၢ်သိၣ်တၢ်သီန့ၣ်လီၤ.
မ့ၢ်တၢ်သူတၢ်သိၣ်တၢ်သီတခါအံၤသ့လၢအခါဖဲလဲၣ်. 
နသူ၀ဲဒၣ် RDAလၢတၢ်ကမၤန့ၢ်တၢ်ရ့လိာ်မၤဘၣ်တၢ်လၢအတီအတြၢ်လၢကမျၢၢ်အ တၢ်အိၣ်မူအိၣ်ဂဲၤ အါမံၤအပူၤန့ၣ်လီၤ-
· တၢ်ဖံးတၢ်မၤ-တၢ်မၤန့ၢ်တၢ်ဖံးတၢ်မၤတခါ,တၢ်ဘျၢဒီးတၢ်သိၣ်တၢ်သီတဖၣ်လၢတၢ်မၤတခါ,တၢ်မၤလိ မၤဒိးတခါ,တၢ်သုးထီထီၣ်လီၢ်လၤတခါတၢ်ထုးကွံာ်အီၤန့ၣ်လီၤ.
· တၢ်ကူၣ်ဘၣ်ကူၣ်သ့-တၢ်သြီနုာ်လီၤသးမ့တမ့ၢ်တၢ်မၤလိတၢ်လၢကမျၢၢ်မ့တမ့ၢ်တမ့ၢ်ကမျၢၢ်အကၠိ,ခီလ့ၣ် မ့တမ့ၢ်ဖၠၣ်စိမိၤတဖျၢၣ်အပူၤန့ၣ်လီၤ. 
· တၢ်အိၣ်တၢ်ဆိးအလီၢ်အကျဲ-တၢ်ဒိးလဲမ့တမ့ၢ်တၢ်ပှ့ၤဟံၣ်မ့တမ့ၢ် ဟံၣ်ဒၢးဖှိၣ်န့ၣ်လီၤ. 
· တၢ်မၤန့ၢ်မ့တမ့ၢ်တၢ်သူတၢ်မၤစၢၤအတၢ်ဖံးတၢ်မၤတဖၣ်-အဒိဒ်သိးစ့တၢးမ့တမ့ၢ်တၢ်အုၣ်ကီၤ,တၢ်မၤစၢၤ အတၢ်ဖံးတၢ်မၤလၢအဘၣ်တၢ်ဟ့ၣ်အီၤခီဖျိပဒိၣ်အ၀ဲၤကျိၤတဖၣ်,တၢ်တီထီၣ်ဆှၢလီၤမ့တမ့ၢ်လီတဲစိတၢ်ဆဲးကျိးအတၢ်မၤစၢၤအတၢ်ဖံးတၢ်မၤတဖၣ်,ကသံၣ်သရၣ်တဖၣ်မ့တမ့ၢ်ပှၤမၤကၤတၢ်ဖိတဖၣ်,တၢ်မၤစၢၤအတၢ်ဖံးတၢ်မၤလၢအဘၣ်တၢ်ဟ့ၣ်အီၤခီဖျိတၢ်အီၣ်ကျးတဖၣ်,ကျးတဖၣ်မ့တမ့ၢ်တၢ်မုာ်လၤသးခုအလီၢ်အကျဲတဖၣ်န့ၣ်လီၤ. 
· တၢ်သူကမျၢၢ်အလီၢ်အကျဲတဖၣ်-အဒိဒ်သိးဖီကရၢၢ်တဖၣ်,ပဒိၣ်အ၀ဲၤဒၢးတဖၣ်,တၢ်အီၣ်အကျးတဖၣ်, ဟံၣ်ဒွဲတဖၣ်ဒီးကျးရိဖှိၣ်အလီၢ်အကျဲတဖၣ်န့ၣ်လီၤ.

တၢ်လၢဒူၣ်ကလုာ်အတၢ်ကွၢ်တလီၤထီဒါစံးတၢ်န့ၣ်မ့ၢ်မနုၤလဲၣ်. 

ဒူၣ်ကလုာ်တၢ်ကွၢ်တလီၤထီဒါကဲထီၣ်ဖဲပှၤတဂၤဘၣ်တၢ်ရ့အီၤတမုာ်တလၤထဲသိးပှၤအဂၤတဂၤလၢတၢ်အိၣ်သးတခါဃီအပူၤမ့ၢ်လၢအ၀ဲသ့ၣ်အဒူၣ်ကလုာ်,အဖံးအညၣ်အလွဲၢ်,အတၢ်ဟဲလီၤစၢၤဟဲလီၤသွဲၣ်,ထံကီၢ်မ့တမ့ၢ်ကလုာ်ဒူၣ်အခီၣ်ထံးခီၣ်ဘိမ့တမ့ၢ် တၢ်သုးလီၢ်သုးကျဲဃုဖံးဃုမၤအတၢ်အိၣ်သးန့ၣ်လီၤ.  အဒိန့ၣ်,ပှၤဖံးမၤဒိးလဲဟံၣ်ဃီ သမၢ၀ဲဒၣ်တၢ်ကဒိးလဲန့ၢ်ပှၤတဂၤဒီးဟံၣ်ဃီမ့ၢ်လၢပှၤတဂၤန့ၣ်အဒူၣ်ကလုာ်အဃိမ့တမ့ၢ်အဖံးအညၣ်အလွဲၢ်အဃိန့ၣ်ဒီးတၢ်အံၤကဲ၀ဲဒၣ်"တၢ်ကွၢ်တလီၤထီဒါလိၤလိၤ"တခါန့ၣ်လီၤ. 

ဒူၣ်ကလုာ်အတၢ်ကွၢ်တလီၤထီဒါကဲထီၣ်စ့ၢ်ကီးဖဲတၢ်ဘျၢမ့တမ့ၢ်ဖီလစံၣ်တခါအိၣ်၀ဲဒၣ်လၢပှၤကိးဂၤဒဲးအဂီၢ်သနာ်က့ဒိဘၣ်မၤဟူးပှၤလၢအဒူၣ်ကလုာ်,အဖံးအညၣ်အလွဲၢ်,တၢ်လီၤစၢၤလီၤသွဲၣ်,ထံဖိကီၢ်ဖိမ့တမ့ၢ်ကလုာ်ဒူၣ်အခီၣ်ထံးခီၣ်ဘိမ့တမ့ၢ်တၢ်သုးလီၢ်သုးကျဲၤဃုဖံးဃုမၤအတၢ်အိၣ်သးလီၤဆီဒၣ်တၢ်တဖၣ်လၢအပှဲၤတၢ်တတီတတြၢ်န့ၣ် လီၤ. တၢ်အံၤတၢ်ကိး၀ဲဒၣ်"တၢ်ကွၢ်တလီၤထီဒါလၢတလိၤလိၤဘျၢဘျၢ" အဒိန့ၣ်,ဖဲခီပနံၣ်ကစံးဘၣ်ပှၤမၤတၢ်ဖိတ ဖၣ်လၢအတဘၣ်ဖျီၣ်ခိၣ်ဖျီၣ်တဖၣ်မ့တမ့ၢ်တၢ်ဖျီၣ်ခိၣ်လၢအဂၤဆူတၢ်မၤအလီၢ်န့ၣ်ဘၣ်တဘၣ်ကမ့ၢ်တၢ်ကွၢ်တလီၤထီဒါလၢတလိၤလိၤဘျၢဘျၢ,တၢ်အံၤမ့ၢ်လၢကမၤဘၣ်ဒိတၢ်ပှဲၤတၢ်တတီတလိၤလၢပှၤလၢအအိၣ်ဟဲ၀ဲဒၣ်လၢဒူၣ်ကလုာ်,ကလုာ်ဒူၣ်အတၢ်အိၣ်အသးအဂၤတနီၤအဂီၢ်န့ၣ်လီၤ.  

တၢ်လၢဒူၣ်ကလုာ်အတၢ်သူၣ်ဟ့သးဟ့စံးတၢ်န့ၣ်မ့ၢ်မနုၤလဲၣ်. 

တၢ်အံၤမ့ၢ်တၢ်မၤကမၣ်ထီဒါတၢ်သိၣ်တၢ်သီဖဲမၤတၢ်တမံၤမံၤလၢကမျၢၢ်အကျါလၢအဒိးသန့ၤထီၣ်သးလၢပှၤတဂၤမ့တမ့ၢ်ပှၤတဒူၣ်အအဒူၣ်ကလုာ်,ဖံးညၣ်အလွဲၢ်,ထံဖိကီၢ်ဖိမ့တမ့ၢ်ကလုာ်ဒူၣ်အခီၣ်ထံးခီၣ်ဘိလၢအမ့ၢ်တၢ်ဒ်သိး မၤဆါ,ဒုၣ်ဒွဲၣ်စံးအၢ,တၢ်မၤမဲာ်ဆှးမ့တမ့ၢ်မၤပျံၤမၤဖုး .

ဒူၣ်ကလုာ်အတၢ်သူၣ်ဟ့သးဟ့အဒိတဖၣ်ပာ်ဃုာ်ဒူၣ်ကလုာ်အဖီခိၣ်

· ပီးလီလၢအမၤဆါပှၤအသးလၢအ့ထၢၣ်နဲးအပူၤ,လၢအပာ်ဃုာ်လီအပျဲၤစီၢ်တဖၣ်,ဘျီး,ပှၤဂ့ၢ်၀ီပှာ်ယဲၤဘျးစဲအလီၢ်တဖၣ်ဒီးတၢ်နီၤသကိးလိာ်သးတၢ်ဂီၤမူအလီၢ်အကျဲတဖၣ်

· တၢ်စံးတၢ်ကတိၤမ့တမ့ၢ်တၢ်ဂီၤလၢအမၤဆါပှၤအသးလၢလံာ်တၢ်ရၤလီၤအသးတဖၣ်အလိၤဒ်သိးလံာ်တၢ်ကစီၣ်တဖၣ်,မဲးကစံလံာ်ဆံးဆံးဖိဟ့ၣ်တၢ်ကစီၣ်မ့တမ့ၢ်လံာ်က့ဆံးတဖၣ်

· တၢ်ကတိၤလီၤတၢ်ဖဲကမျၢၢ်ရိၣ်ဖှိၣ်ထီၣ်အသးအလီၢ်လၢအမၤဆါပှၤအသး

· တၢ်စံးတၢ်ကတိၤလၢအမၤတရီတပါတၢ်လၢကမျၢၢ်အလီၢ်အကျဲတခါ,ဒ်သိးဒီးကျးတခါ,တၢ်ဖံးတၢ်မၤအလီၢ်တခါ,ဖီကရၢၢ်,လၢကမျၢၢ်တၢ်တီထီၣ်ဆှၢလီၤအလိၤမ့တမ့ၢ်လၢကၠိအပူၤန့ၣ်လီၤ

· တၢ်စံးတၢ်ကတိၤပှဲၤတၢ်မၤတရီတပါဖုတၢ်လိာ်ခိၣ်လိာ်ကွဲအမူးတဖၣ်ခီဖျိပှၤလိာ်ကွဲတၢ်ဖိတဖၣ်,ပှၤကွၢ်ကီတၢ်တဖၣ်,ပှၤနဲၣ်ပှၤလိာ်ကွဲဖိမ့တမ့ၢ်ပဒိၣ်ပပှၢ်တဖၣ်န့ၣ်လီၤ.

တၢ်သကဲာ်ပ၀းလၢအမၤဆါပှၤသးလၢအဒိးသန့ၤသးလၢဒူၣ်ကလုာ်လၢတထီဒါတၢ်သိၣ်တၢ်သီန့ၣ်မ့ၢ်၀ဲဒၣ်အခါဖဲလဲၣ်.

RDA ပညိၣ်လီၤ၀ဲဒၣ်လၢတၢ်ကမၤဘၣ်လိာ်ဒုးတုၤသိးတၢ်ဆဲးကျိးဆဲးကျိးလၢအပှဲၤတၢ်သဘျ့(တၢ်သဘျ့လၢတၢ် ကကတိၤတၢ်)ဒီးခွဲးယာ်လၢတၢ်ကအိၣ်ဆိးပှဲၤတၢ်သဘျ့၀ဲဒၣ်ဒီးဒူၣ်ကလုာ်အတၢ်သူၣ်ဟ့သးဟ့န့ၣ်လီၤ. RDA စံး၀ဲဒၣ်လၢတၢ်လၢလာ်တဖၣ်န့ၣ်တထီဒါ၀ဲဒၣ်တၢ်သိၣ်တၢ်သီတဖၣ်ဖဲအ၀ဲသ့ၣ်ဘၣ်တၢ်"မၤအီၤပှဲၤတၢ်အိၣ်ဒီးအဂ့ၢ်အခၢးဒီးအိၣ်ဒီးတၢ်စူၢ်တၢ်နာ်လၢအဂ့ၤတခါ"လၢတၢ်ဂ့ၢ်ဒ်အ

· မ့ၢ်ဒွဲလၤအတၢ်မၤမ့တမ့ၢ်တၢ်ပာ်ဖျါထီၣ်တခါ-အဒိန့ၣ်တၢ်ဂဲၤဒိတခါလၢအမ့ၢ်တၢ်ဆါပှၤအသးလၢအဒိးသ န့ၤထီၣ်အသးလၢဒူၣ်ကလုာ်အဖီခိၣ်တၢ်ပာ်သူၣ်ပာ်သးတဖၣ်လၢအဘၣ်တၢ်ထုးဖျါထီၣ်အီၤခီဖျိပှၤတဂၤအတကဲာ်ပ၀းန့ၣ်လီၤ.  

· မ့ၢ်တၢ်ပာ်ဖျါ,တၢ်ထုးထီၣ်ရၤလီၤ,တၢ်တဲသကိးမ့တမ့ၢ် တၢ်ကတိၤဂ့ၢ်လိာ်လၢအဘၣ်တၢ်မၤအီၤလၢတၢ် ကူၣ်သ့ကူၣ်ဘၣ်မ့တမ့ၢ်စဲအ့ၣ်အတၢ်ပညိၣ်နီၢ်နီၢ်အဂီၢ်-အဒိန့ၣ်,တၢ်တဲသကိးဒီးတၢ်ကတိၤဂ့ၢ်လိာ်ဘၣ်ဃး ကမျၢၢ်အဖီလစံၣ်လၢအဘၣ်ထွဲဒီးတၢ်သုးလီၢ်သုးကျဲဃုဖံးဃုမၤဂ့ၢ်၀ီ,လုၢ်လၢ်ထူသနူအါမံၤဂ့ၢ်၀ီမ့တမ့ၢ်တၢ်ထိၣ်ဒွးဖံးမၤလီၤဆီလၢကရူၢ်လီၤဆီတဖၣ်အဂီၢ်န့ၣ်လီၤ. 

· မ့ၢ်တၢ်မၤ၀ဲဒၣ်တၢ်ပာ်ဖျါတခါလၢအဖိးမံဒီးအဘၣ်၀ဲဒၣ်လၢတၢ်ဂ့ၢ်လၢအမ့ၢ်ကမျၢၢ်အတၢ်သးစဲ- အဒိန့ၣ်, တၢ်ပာ်ဖျါအဖိးမံတခါလၢလံာ်တၢ်ကစီၣ်အပူၤဘၣ်ဃးဒီး ဒူၣ်ကလုာ်တၢ်မၤဆါပှၤအသးအတၢ်ဖံးတၢ်မၤ တဖၣ်န့ၣ်လီၤ. 

· မ့ၢ်တၢ်ဟ့ၣ်ထီၣ်တၢ်ထံၣ်တၢ်ဆိကမိၣ်လၢအဖိးမံတခါ,ဖဲတၢ်ဟ့ၣ်ထီၣ်တၢ်ထံၣ်တၢ်ပာ်သးအံၤမ့ၢ်ပှၤတဂၤအတၢ်စူၢ်တၢ်နာ်နီၢ်နီၢ်အတၢ်ထုးဖျါပာ်ဖျါတခါအခါန့ၣ်လီၤ.
ဖဲနမ့ၢ်လဲၤခီဖျိဘၣ်တၢ်ကွၢ်တလီၤထီဒါမ့တမ့ၢ်ဒူၣ်ကလုာ်အဖီခိၣ်တၢ်သူၣ်ဟ့သးဟ့အခါယမၤတၢ်မနုၤသ့လဲၣ်.

နတဲဖျါထီၣ်တၢ်ဂ့ၢ်အံၤဒီးပှၤတဂၤမ့တမ့ၢ်ပှၤလၢအပာ်ဃုာ်တဖၣ်အအိၣ်လိၤလိၤသ့လီၤ.

ဖဲတၢ်အံၤမ့ၢ်တဃဲာ်လီၤဘှါလီၤတၢ်ဂ့ၢ်ဘၣ်တခီ,မ့တမ့ၢ်နတူၢ်ဘၣ်တၢ်တမုာ်တလၤလၢကမၤတၢ်အံၤတခီ,နမၤတၢ်ကဒူးကဒ့ၢ်ဆူအီးစတြ့လယါပှၤကူပှၤကညီအခွဲးအယာ်တဖၣ်အခီၣ်မံးရှၢၣ်အအိၣ်သ့လီၤ.နအိၣ်စ့ၢ်ကီးဒီးပှၤတ ဂၤလၢအမ့ၢ်ပှၤဒ်သိးပီၢ်ရီ,ပှၤကတိၤခဲးန့ၢ်တၢ်မ့တမ့ၢ်ပှၤမၤတၢ်ဖိကရၢမၤတၢ်ကဒူးကဒ့ၢ်လၢနလီၢ်န့ၣ်လီၤ. 

တၢ်ကတီၣ်ထီၣ်တၢ်ကဒူးကဒ့ၢ်ဆူခီၣ်မံးရှၢၣ်အအိၣ်န့ၣ်တလိၣ်ဟ့ၣ်အပှ့ၤနီတမံၤဘၣ်.  

နတၢ်ကဒူးကဒ့ၢ်ကလိၣ်တၢ်ကွဲးလီၤအီၤန့ၣ်လီၤ.ခီၣ်မံးရှၢၣ်အိၣ်ဒီးတၢ်ကဒူးကဒ့ၢ်အလံာ်တကွီၢ်ဒိလၢနမၤပှဲၤအီၤသ့ တခါဒီးဆှၢကဒါမ့တမ့ၢ်ဖဲးစ်ကဒါက့ၤဆူပအိၣ်မ့တမ့ၢ်နတီၣ်ထီၣ်တၢ်ကဒူးကဒ့ၢ်တခါလၢလီဖီခိၣ်လၢအအိၣ်လၢပပှာ်ယဲၤဘျးစဲအလိၤသ့၀ဲဒၣ်န့ၣ်လီၤ.ဖဲနမၤအိၣ်ထီၣ်နတၢ်ကဒူးကဒ့ၢ်လၢတၢ်ကွဲးအပူၤမ့ၢ်တသ့ဘၣ်တခီ,ပမၤစၢၤ နၤသ့၀ဲဒၣ်လီၤ. 

ဒ်သိးနတၢ်ကဒူးကဒ့ၢ်ကတုၤထီၣ်ထီၣ်ဘးတၢ်ပာ်ပနီၣ်အဂီၢ်တၢ်အမူးအရၢ်လၢနအဲၣ်ဒိးပာ်တၢ်ကဒူးကဒ့ၢ်အံၤအဂ့ၢ်အခၢးဘၣ်၀ဲဒၣ်ဒီးဘၣ်ထွဲဒီးတၢ်ကွၢ်တလီၤထီဒါလၢအမၤကမၣ်တၢ်သိၣ်တၢ်သီဒီးနကဘၣ်ဟ့ၣ်တၢ်ဂ့ၢ်တၢ်ကျိၤလီၤတံၢ်လီၤဆဲးအလၢအပှဲၤဘၣ်ဃးနတၢ်ဆှိးထီၣ်လၢအပာ်ဃုာ်တၢ်မနုၤကဲထီၣ်တ့ၢ်အသးလဲၣ်,ကဲထီၣ်ဖဲလဲၣ်ဒီးအခါဖဲလဲၣ်ဒီးမ့ၢ်မတၤပာ်ဃုာ်လဲၣ်န့ၣ်လီၤ.

တၢ်ကဒူးကဒ့ၢ်တခါတၢ်တီၣ်ထီၣ်အီၤလၢကျိာ်တခါလၢ်လၢ်အပူၤသ့န့ၣ်လီၤ.ဖဲနမ့ၢ်လိၣ်ဘၣ်ပှၤကျိးထံတၢ်တဂၤမ့တမ့ၢ် ပှၤကတိၤကျိးထံတၢ်တဂၤအခါ,ပရဲၣ်ကျဲၤန့ၢ်တၢ်အံၤသ့လီၤ. 

မ့ၢ်ယမၤန့ၢ်အါထီၣ်တၢ်ဂ့ၢ်တၢ်ကျိၤသ့လၢတၢ်လီၢ်ဖဲလဲၣ်.

အီးစတြ့လယါပှၤကူပှၤကညီအခွဲးအယာ်အခီၣ်မံးရှၢၣ်အတၢ်ဆဲးကျိးလီၤတံၢ်လီၤဆဲးတဖၣ်မ့ၢ်၀ဲ-

လီတဲစိ
ထံကီၢ်တၢ်ဂ့ၢ်တၢ်ကျိၤအတၢ်မၤစၢၤအတၢ်ဖံးတၢ်မၤ- 1300 656 419 မ့တမ့ၢ် (02) 9284 9888
TTY: 1800 620 241 (ကိးကလီအီၤ)
ဖဲးစ်- (02) 9284 9611
လံာ်ပရၢတၢး

GPO Box 5218
Sydney NSW 2001
လီအပှာ်ယဲၤအဖီခိၣ်
အံမ့လ်- infoservice@humanrights.gov.au 
ပှာ်ယဲၤဘျးစဲ- www.humanrights.gov.au 
နမၤတၢ်ကဒူးကဒ့ၢ်လၢလီအပှာ်ယဲၤအဖီခိၣ်တခါသ့လီၤ 
www.humanrights.gov.au/complaints_information/online_form/index.html.

ဖဲနနၢ်တအၢမ့တမ့ၢ်အိၣ်ဒီးတၢ်နၢ်ဟူအတၢ်ဟးဂူာ်ဟးဂီၤန့ၣ်နဆဲးကျိးပှၤသ့ခီဖျိ TTY လၢလီတဲစိ 1800 620 241 န့ၣ်သ့လီၤ. ဖဲနမ့ၢ်လိၣ်ဘၣ် Auslan ပှၤကတိၤကျိးထံတၢ်တဂၤအခါ,ပရဲၣ်ကျဲၤ န့ၢ်နၤသ့၀ဲဒၣ်လီၤ.

ဖဲနမဲာ်ချံတထံၣ်တၢ်မ့တမ့ၢ်အိၣ်ဒီးတၢ်ထံၣ်အတၢ်ကီတၢ်ခဲတခါန့ၣ်ပဟ့ၣ်နၤဒီးတၢ်ဂ့ၢ်တၢ်ကျိၤလၢက့ၢ်ဂီၤအဂၤတဖၣ်ဒ်တၢ်ဃ့ထီၣ်အိၣ်အသိးအဖီခိၣ်သ့၀ဲဒၣ်န့ၣ်လီၤ.

တၢ်ဆဲးကျိးဆဲးကျၢအလီၢ်အဂၤလၢဒူၣ်ကလုာ်တၢ်သူၣ်ဟ့သးဟ့အတၢ်ကဒူးကဒ့ၢ်တဖၣ်အဂီၢ်

ဖဲနမ့ၢ်သူၣ်ကိၢ်သးဂီၤဘၣ်ဃးမံဒယၣ်အတၢ်ကွဲး,တၢ်ရၤလီၤမ့တမ့ၢ်လီအပှာ်ယဲၤအဖီခိၣ်တၢ်ဂ့ၢ်လၢအမၤတမုာ်သးတဖၣ်န့ၣ်,နတီၣ်ထီၣ်တၢ်ကဒူးကဒ့ၢ်ဆူအီးစတြ့လယါတၢ်ဆဲးကျိးဆဲးကျၢဒီးမံဒယၣ်ပှၤန့ၢ်စိန့ၢ်ကမီၤ(ACMA)အအိၣ်သ့၀ဲ,လၢတၢ်ကၠီၣ်ညၣ်တၢ်အဂ့ၢ်အ၀ီအဂီၢ်ဆှၢအီၤဆူတၢ်ကၠီၣ်ညၣ်အတီၤပတီၢ်တဖၣ်အကမံးတံာ်မိၢ်ပှၢ်အအိၣ်သ့၀ဲ,မ့တမ့ၢ်ဆူအီးစတြ့လယါတၢ်ဘိးဘၣ်ရၤလီၤတၢ်ကစီၣ်အကီၣ်ကးကရၢလၢလံာ်တၢ်ကစီၣ်အတၢ်ကွဲးတဖၣ်အဂီၢ်သ့လီၤ. နဟ့ၣ်ထီၣ်တၢ်ကဒူးကဒ့ၢ်ဆူအဲးဒံထၢၣ်မ့တမ့ၢ်မဲန့ကၠၢၣ်လၢအဘၣ်ထွဲဒီးမံဒယၣ်တၢ်ကရၢကရိန့ၣ်သ့ လီၤ.

ဖဲနမ့ၢ်သူၣ်ကိၢ်သးဂီၤဘၣ်ဃးဒီးတၢ်ပာ်သးပာ်သးလၢအဒုးကဲထီၣ်တၢ်သးတမုာ်တလၤလၢအဟဲလၢဟံၣ်ခိၣ်ဟံၣ်ဃၢၤတဖၣ်န့ၣ်,နလဲၤဃီၤဆူပှၤတ၀ၢတၢ်တီတၢ်တြၢ်အလီၢ်ခၢၣ်သး(Community Justice Centre)လၢတၢ်ကမၤ စၢၤဃဲာ်လီၤဘှါလီၤတၢ်ဂ့ၢ်ကီတ ဖၣ်,မ့တမ့ၢ်၀ဲၤကျိၤလၢဟံၣ်ဃီတၢ်အိၣ်တၢ်ဆိးဂ့ၢ်၀ီဖဲနမ့ၢ်အိၣ်ဆိးလၢကမျၢၢ်အ တၢ်အိၣ်တၢ်ဆိးအလီၢ်အခါန့ၣ်လီၤ.

ဖဲနမ့ၢ်ဘၣ်တၢ်မၤပျံၤနၤဒီးတၢ်စုဆူၣ်ခီၣ်တကးမ့တမ့ၢ်တၢ်မၤဆူးမၤဆါနၤနးနးကလဲာ်အခါန့ၣ်လဲၤဘၣ်ဆူပၢၤကီၢ်အအိၣ်တက့ၢ်.

ထီရီၤသဲစးအတၢ်ဟ့ၣ်ကူၣ်ဟ့ၣ်ဖး

ဖဲနမ့ၢ်ဆိကမိၣ်ထီၣ်လၢတၢ်ကမၤတၢ်ကဒူးကဒ့ၢ်တခါအခါန့ၣ်,နကအဲၣ်ဒိးမၤန့ၢ်သဲစးအတၢ်ဟ့ၣ်ကူၣ်မ့တမ့ၢ်ဆဲးကျိးဘၣ်နပှၤမၤတၢ်ဖိကရၢတက့ၢ်. ပှၤတ၀ၢသဲစးအတၢ်ဖံးတၢ်မၤတဖၣ်ဟ့ၣ်ကလီ၀ဲဒၣ်တၢ်ဟ့ၣ်ကူၣ်ဟ့ၣ်ဖး တဖၣ်လၢအဘၣ်ဃးဒီးတၢ်ကွၢ်တလီၤထီဒါဒီးတၢ်မၤတရီတပါသ့၀ဲဒၣ်န့ၣ်လီၤ.တၢ်ဆဲးကျိးလီၤတံၢ်လီၤဆဲးတဖၣ် လၢနပှၤတ၀ၢသဲစးအလီၢ်ခၢၣ်သးလၢအဘူးကတၢၢ်ဒီးနၤန့ၣ်နထံၣ်န့ၢ်အီၤသ့၀ဲဒၣ်ဖဲ www.naclc.org.au/directory န့ၣ်လီၤ. 

တၢ်ဘိးဘၣ်သ့ၣ်ညါ- တၢ်ဂ့ၢ်တၢ်ကျိၤလၢတၢ်ဂ့ၢ်နီၢ်နီၢ်တခါအံၤအပူၤန့ၣ်ထဲဒၣ်အတၢ်တိာ်ပာ်မ့ၢ်တၢ်နဲၣ်ကျဲတခါန့ၣ်လီၤ. တၢ်အံၤတကြၢးတဘၣ်၀ဲဒၣ်လၢသဲစးအတၢ်ဟ့ၣ်ကူၣ်အဂီၢ်ဘၣ်.

